
БИР КУЛЫҢНЫ, ГҮЗƏЛЕМ 
 
Ринат Гобəйдуллин көе 
 Халык сүзлəре 
 
Агым суга ташламыйлар 
Ак каен каерысын;  
Аккошлар да бергə — бергə  
Без нигə аерым соң? 
 

Кушымта: 
Бир кулыңны, гүзəлем,  
Синсез өзелə үзəгем. 

 
Иртəн торып  тəрəз  ачтым  
Гөрли күгəрченнəрем;  
Бик сагындым,  бəгырькəем,  
Килə  күрəселəрем. 
 

Кушымта. 
 
Сандугач баласын тоттым    
Урман аланнарыннан;  
Синең хəллəреңне сорыйм  
Былбыл балаларыннан. 
 

Кушымта. 
 
Биек таудан чəчəк җыйдым,  
Җыймадым сарыларын;  
Үзең тапсаң, миңа да бир  
Сабырлык даруларын. 

 
Кушымта :  
Бир кулыңны,  гүзəлем., 
Синсез өзелə үзəгем. 


